
ARABAKO LURRALDE HISTORIKOAREN ALDIZKARI OFIZIALA

2026ko urriaren 19a, astelehena ¢ 120 zk.

Il - ARABAKO LURRALDE
HISTORIKOAREN TOKI ADMINISTRAZIOA

SAMANIEGOKO UDALA

Samaniegoko Udalaren 2026ko urriaren 9ko 73/2026 Alkatetzaren Dekretuaren laburpena,
2025-2026 ikasturtean euskara ikasteko laguntzen deialdia egiten duena

BDNS(Identif.): 934683.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa datu

base nazionalean aurki daiteke. Diru-laguntzak: (https://www.infosubvenciones.es/bdnstrans/
GE/es/convocatoria/934683).

Lehenengoa. Onuradunak

Samaniegoko udalerrian erroldatuta dauden pertsona fisikoak izan ahalko dira onuradun,
deialdian ezarritako baldintzak betetzen badituzte. Besteak beste, 16 urtetik gorakoak izan be-
harko dute, diruz lagundu daitekeen ikastaroa hasi aurretik gutxienez urtebetez etenik gabe
Samaniegon erroldatuta egon beharko dute, eta gutxienez eskola-orduen ehuneko 80ra joan
izana egiaztatu beharko dute.

Bigarrena. Xedea

Deialdiaren xedea da 2025eko urriaren 1etik 2026ko ekainaren 30era bitartean egindako
euskara-ikastaro homologatuetako matrikula-gastuak partzialki ordaintzeko laguntzak ematea,
deialdian aurreikusitako modalitateetan.

Hirugarrena. Oinarri arautzaileak

Samaniegoko Udalaren euskara ikasteko laguntzen oinarri arautzaileak onartzen dituen
ordenantza, ALHAOnN 2018ko urtarrilaren 24ko 10. zenbakian argitaratua.

Laugarrena. Zenbatekoa

Deialdirako gehieneko zenbatekoa 1.000,00 eurokoa da. Oro har, dirulaguntza matrikularen
zenbatekoaren ehuneko 50ekoa izango da. Oinarri arautzaileetan aurreikusitako kasuetan,
matrikularen ehuneko 75era artekoa izan ahalko da, eta gehienez 600,00 euro emango dira
onuradun bakoitzeko.

Bosgarrena. Eskabideak aurkezteko epea

Eskabideak aurkezteko epea hilabetekoa izango da, laburpen hau ALHAOnN argitaratu eta
hurrengo egunetik zenbatzen hasita.

Seigarrena. Beste datu batzuk

Eskabidearekin batera deialdian aurreikusitako dokumentazioa aurkeztu beharko da, bes-
teak beste, ikastaroa egin izana, bertaratze-ehunekoa eta matrikularen ordainketa egiaztatzen
duten agiriak.

Samaniego, 2026ko urriaren 9a

Alkatea
M. PILAR GARMENDIA IPARRAGIRRE

